
Amptelike mondstuk van die Genootskap vir die Handhawing van Afrikaans

1.

Op Saterdag 27 September het sowat 150 persone in
Villiers bymekaar gekom om AFRIKAANS100 te vier.

Die GHA is uitgenooi om dit by te woon. Ons het ’n
klompie digbundels en yskasmagnete van President
Paul Kruger 200 te koop aangebied. 

Die personeel van Villiers Gekombineerde Skool het ’n
pragtige geleentheid aangebied met prof Strydom (86)
en Lizz Meiring as gaskunstenaars.

Juffrou Hannerie Kotze het gesorg vir ’n lekker
IDIOME-speletjie waarin die toeskouers pryse kon
wen.

Die dag is afgesluit met heerlike verversings deur
Magda Deysel.

Liz Meiring het weer soos van ouds in haar ouma se
huis op Villiers tuisgegaan. Dit staan tans bekend as
Niki’s Gastehuis.

Prof Strydom aan die woord: “Daar
was al so baie vanmôre oor Afrikaans
gepraat, en ek het so baie gedink:
waar vat ’n mens hom? En toe dink ek:
Kom ons praat oor die digkuns. Kom
ons vat hom aan die begin van ons
digkuns. Kom ons vat hom by die
eerste meesterdigter in Afrikaans.
Kom ons vat hom by ... Eugène Marais.”

Mnr Otto Meyer, skoolhoof van die
plaaslike skool het almal hartlik
welkom geheet. Ook die GHA.
Hy het mense uitgenooi om by die
GHA aan te sluit deur hulle naam,
van en die woord AFRIKAANS na
0812 50 50 60 te watsaan.
En dit kos niks”, het hy gesê.

Die bekende kunstenaar, Lizz Mei-
ring het die toehoorders vermaak
met haar humor en sêgoed. Sy hoor
mense sê: “Afrikaans is hulle passie”,
maar passie beteken eintlik hartseer.
Die korrekte woord om te gebruik
is hartstog. “Afrikaans is  my
hartstog”, het sy gesê.

                         GHA by die Villiers Gekombineerde Skool se AFRIKAANS100 feesviering.



2.

Die Orania Stadsraad het besluit om ’n replika van
die Kruger-standbeeld op hulle nuwe Stadsplein op
te rig.

Die standbeeld is per trok vanaf Pretoria na onder 
andere Krugersdorp vervoer waar mense dit op 
Paardekraal kon besigtig het, en op 10 Oktober is 
die standbeeld op Orania tydens ’n waardige 
plegtigheid onthul.

Sowat 5000 feesgangers het die Kruger standbeeld 
op 24 September 2025 kom besigtig by die 
Voortrekkermonument en daarvan afskeid geneem. 

Steve Hofmeyr het gratis opgetree.

Oom Paul en tannie Gezina was ook daar. Die 
persone wat hulle vertolk het was Susan Lombaard 
van Maroela Media en Louis Engelbrecht van die 
Krugergenootskap.

                          Pretoria vier President Paul Kruger se 200ste verjaardag

Die GHA se stalletjie op 24 September 2025, by die
Voortrekkermonument het belangstelling gewek.
Talle mense het dié stalletjie besoek waar hulle
Pres Paul Kruger-yskasmagente en drupbordjies

Meegaande spotprent het in die Nuusweek van
10 Oktober 2025 verskyn. Die Koesisterstandbeeld
is ‘n bekende baken op Orania.

gekoop het. Ook digbundels.

Vanuit die GHA se stalletjie (regs) kan ’n mens sien hoe
die publiek wag vir die kanonskoot om af te gaan.



Oor die jare het daar talle leiers na vore getree om 
ons volk rigting te gee en te lei na 'n voorspoedige 
lewe. 

Die GRA, waarvan ds SJ du Toit die voorsitter was, 
het die Boere in 1877 aangemoedig om in opstand 
te kom teen die Engelse se anneksasie van die 
Oranje-Vrystaat en die Zuid-Afrikaanse Republiek. 
En op 27 Februarie 1881 het die Afrikaner/Boer die 
Engelse weermag vernederend verslaan by die 
Slag van Majuba net buitekant Volksrust. 

Die Engelse het die wit vlag gehys, en die Vrystaat 
en Transvaal het weer hulle onafhanklikheid verkry. 
Die Afrikaners/Boere in die Kaap, wat sedert 1795 
onder Engelse bewind was, het groot fees gevier na 
aanleiding van hierdie oorwinning!

Voor 1795 was die Kaap Hollands, maar met die 
oorname deur die Britte, is alles verengels in die 
howe, die skole en die kerke - soos wat ons dit 
vandag ervaar in die sogenaamde Nuwe Suid-
Afrika. 

En dit is hierteen wat die Afrikaner/Boer in opstand 
gekom het met die stigting van die GRA in 1875 en 
die Groot Trek van 1835 tot 1845 toe 17000 van ons 
voorouers die binneland ingetrek het  ...

President Paul Kruger se eerste taak was om die 
onderwys in Transvaal te verbeter - en hy stel vir ds 
SJ du Toit aan as Superintendent van Onderwys.

PD van der Walt skryf in sy boek S. J. DU TOIT op 
p55: Onder ds Du Toit se praktiese, gesonde en 
vérsiende beleid het die onderwys in Transvaal met 
rasse skrede vooruit gegaan. So kon hy by die 
opening van die Opleidingskool vir onderwysers in 
Pretoria in die begin van 1883 daarop wys dat toe hy 
diens aanvaar het, daar slegs drie skole vir 
elementêre onderwys in die land was; tans was daar 
reeds 70 en nog ruim soveel word opgerig.

Teen Januarie 1888 het Transvaal 120 skole gehad 
met oor die 3000 leerlinge. Daarby was die 
skoolbywoning besonder gereeld en die koste van 
onderrig per kind laag in vergelyking met die res van 
Suid-Afrika. Nie net is die getal skole, leerlinge en 
onderwysers uitgebrei nie, maar die metodes van 
inspeksie, die skoolboeke en die eksamens het 
grootliks verbeter - danksy president Paul Kruger 
en ds SJ du Toit.

                          Krugerdag op 10 Oktober 2025 gevier in die Krugerkerk en Heldeakker

3.

1. 2. 3.

Na die erediens in die kerk gelewer
deur ds Arie Stavast, het die plaaslike
gemeente heerlike verversings in die
saal aangebied.

Coert Grobbelaar, Elma Potgieter en
André Esterhuyse (pianis) het ’n pragtige
vertoning gelewer van Afrikaanse
poësie en kunsliedere

Hier sing hulle Moedertaal, O Soetste Taal.

Foto 1:  André Alkema, GHA
Foto 2:  Hilde Pretorius, BCVO
Foto 3:  Charles Rademeyer, FAK-Nasionale
Kultuur-Netwerk Koördineerder, by die Heldeakker.



Afri-duetfees bring hulde aan viermalige president van die ZAR.

4.

Die Afri-Duetfees wat op 24 en 25 Oktober in die NG Kerk 
Elarduspark plaasgevind het, is aangebied met die FAK as 
eksklusiewe kultuurvennoot. Elke jaar ken die FAK ’n 
eretoekenning toe aan ’n Afrikaanse kunstenaar vir ’n 
lewensbydrae tot ons Afrikaanse musiekskat.

Hierdie jaar was daar egter nie ’n kunstenaar vereer nie, maar ’n 
deel van die program het bestaan uit ’n huldiging van die oud-
President Paul Kruger. Sy veelbewoë lewe was deur ’n goed-
saamgestelde program van woord en klank uitgebeeld. Die 
duetpare het bekende treffers wat Paul Kruger se storie vertel, 
van die Trekliedjie, Kent Gij dat Volk, en van die Aandgesang, tot 
EK hou van ’n man wat sy man kan staan, gesing. 

’n Professionele orkes het gesorg vir die begeleiding, en vir die 
Kruger-program is ekstra koperblaasinstrumente bygevoeg.

Vanjaar se fees, met die tema Paul Kruger 200 was ’n waardige 
viering van en erkenning aan die viermalige president van die 
destydse ZAR en sy nalatenskap. Die 200ste herdenking van 
Kruger se geboorte is vanjaar landwyd gevier.

Die kunstenaars wat vanjaar opgetree het, was Jannie Moolman 
en Natasha Joubert, Louis Loock en Loriska (Bubb) Schmidt, 
Hendri Myburgh en Nadia Beukes, asook Wynand en Chereé 
Strydom.

Die GHA het ’n tafel beman waar Augustus se TOLBOS, die  
mondstuk van die GHA, uitgedeel is, Paul Kruger 200 
yskasmagnete verkoop is, asook ons digbundel Stemme uit die 
Suiderland XIX.

Die bekende sangkunstenaar, Rouel Beukes het die erkenning
namens president Paul Kruger van Ziegfried (FAK) ontvang.

Die gewilde Wynand en Chereé Strydom
het hulle trefferlied Elandsbaai gesing.

Cassie Aucamp, aanbieder en storieverteller saam
met sy medesangkunstenaar, Helena Ceronio.

Hierdie uitsoekkunstenaars van Cassie Aucamp het ’n groot sukses gemaak van die 12de Afri-Duetfees.

